
GOUVÈNÈ CUOMO PWOKLAME JOUNEN APRESYASYON ANYÈL PONPYE AK SEMÈN PREVANSYON DIFE  

Onore ponpye New York yo nan jou 17yèm seremoni memoryal anyèl Ponpye ki te tonbe yo 

 

Gouvènè Andrew M. Cuomo te selebre 17yèm Seremoni Memoryal Anyèl Ponpye ki te tonbe lè li te 

pibliye de pwoklamasyon pou bay lonè pou ponpye k ap fè karyè nan eta a ak pou ponpye volontè yo. 

Pwoklamasyon Gouvènè make jou 7 oktòb la kòm Jounen Apresyasyon Anyèl Ponpye, ak dat 5-11 oktòb 

kòm Semèn Anyèl Prevansyon Dife nan New York. Pandan Seremoni Memoryal jodi a nan Albany pou 

Ponpye ki te tonbe yo, yo te ajoute nèf moun brav yo nan Memoryal la. 

 

“Jodia nou onore ponpye New York yo ki anplizyè fwa te mete lavi yo an danje pou ede katye yo epi 

kenbe kominote yo ansekirite,” Gouvènè Cuomo te deklare. “Nou onore egalman memwa nèf moun 

jenere nan eta sa ki te peye pri final la nan egzèsis fonksyon yo. Nou p ap janm bliye yo epi y ap toujou 

nan panse nou ak nan lapriyè nou.” 

 

Gouvènè Adjwen Robert J. Duffy te deklare, “Moun brav ekstraòdinè sa yo te fè sakrifis final la nan 

pwoteje eta nou an, e angajman sa alafwa ap sonje ewo sa yo ki te tonbe epi etann apresyasyon nou a 

tout moun ki te sèvi de fason dezenterese chak jou. Jodia nou onore ponpye sa yo ki te kenbe Nouyòkè 

yo san danje ansanm avèk fanmi yo ki te la pou yo nan chak etap nan wout la. Nou pap janm bliye kouraj 

yo, e Eta New York rekonesan etènèlman pou angajman kouraje yo pou sekirite ak sèvis.” 

 

Enkli nèf ponpye ki te tonbe yo, yo te ajoute non yo nan Memoryal ponpye ki te tonbe yo, kounye a gen 

non 2,390 ponpye ki te peye sakrifis final la. Men non ponpye nou ajoute pou ane sa a:  

• Thomas J. Burley, Ponpye, Youngstown Konpayi Ponpye Volontè, Konte Niagara, 18 Jen 2013  

• John M. Janos, Ponpye, Depatman Ponpye, Konte Broome, 6 avril 2013  

• Matthew J. Porcari, Kapitèn, Depatman Ponpye Owego, Konte Tioga, 22 janvye 2013  

• Timothy J. Lamere, Chèf Adjwen, Ajan Sèvis Dife, Konte Franklin, 21 out 2012  

• Antonio C. Rodriques, Ponpye, Depatman Ponpye Yonkers, Konte Westchester, 31 jiyè 2012  

• Joseph P. DiBernardo, Lyetnan Depatman Ponpye Vil New York, Konte Bronx, 22 novanm 2011  

• Michael D. Sowich, Ponpye, Depatman Ponpye New Hartford Konte Oneida, 2 mas 2007  

• Bernard E. Bauman, Ponpye, Depatman Ponpye Laurelton, Konte Monroe, 27 out 1952 

• Arthur E. Sink, Ponpye, Depatman Ponpye, Konte Monroe, 27 put 1952  

 

Sèvis memoryal pou ajan ponpye ki te tonbe yo, konsakre nan ane 1998, onore memwa ak valè ponpye 

nou yo ki te tonbe te komemore nan souvni komemoratif pandan semèn prevansyon Dife a chak ane, 

ansanm avèk peye tribi a plis pase 100,000 ajan ponpye nan Eta new York ki te mete lavi yo andanje 

chak jou. Depatman Ponpye ki toupatou nan eta a bay repons pou apeprè 1,8 milyon ensidan chak ane, 

sa ki reprezante apeprè 5,100 ensidan chak jou; 215 ensidan pa èdtan; kat ensidan pa minit.  

 

Ko-lidè Sena Dean G. Skelos te deklare, “Memoryal pou ponpye yo ki te tonbe nan Eta New York la se 

yon senbòl etènèl de rekonesans nou pou valè ak kouraj ponpye ki te tonbe yo. Memoryal sa a onore 

kounye a non 2,381 gason ak fi brav ki te pèdi lavi yo pou sove lòt moun. E jodia nap ajoute nèf lòt. 

Mwen ofri sensè kondoleyans mwen a fanmi yo ak depatman ponpye respektif gason brav sa yo. Ponpye 

yo riske lavi yo chak jou pou pwoteje kominote nou yo, yo merite admirasyon ak respè pou kouraj ak 

ewoyis yo.” 

 

Kowalisyon Majorite Sen Ko-lidè Jeff Klein te deklare, “Ponpye brav yo ki volontèman te riske lavi yo 

chak jou nan New York merite vrèman rekonesans spesyal sa a. Eta New York fyè pou l komemore lavi 

moun sa yo ki te sèvi yon koz ki pi gran pase pa yo nan fason pou pwoteje fanmi ak kominote nou yo. 

Avèk deziyasyon ofisyèl sa a, nou aplodi ewoyis kontinyèl yo epi rete angaje antyèman pou sipòte yo 

ansanm avèk fanmi yo.” 

 

Prezidan Asanble a Sheldon Silver te deklare, “Nouyòkè yo konnen sakrifiks ke ponpye yo fè pou 

kominote nou yo, e gason ak fi sa yo se ewo nan chak sans mo a. Yo pa kouri devan danje a epi kèlkeswa 

sa ki nesesè pou asire sekirite fanmi ak vwazen nou yo, e poutèt sa nou rekonesan etènèlman. 

Memoryal pou ponpye ki te tonbe yo pèmèt nou poze epi onore kouraj, sakrifis ak sèvis ewo enkwayab 

sa yo.” 

 

Jerome M. Hauer, Komisyonè Divizyon Homeland Sekirite Eta New York ak Sèvis Dijans te deklare, 

“Ponpye yo konsyan de travay difisil ak danjere ke yo antrene pou chak jou e san ezitasyon, yo se souvan 

premye sekouris sou sèn yon ensidan ki mete lavi yo andanje. Jodia nou onore gason ak fi brav yo ki te 

mouri nan pwoteje lavi ak pwopriyete lòt moun e yon fwa ankò montre apresyasyon nou a moun yo kap 

kontinye sèvi sitwayen Eta New York yo.”  

 

Bryant D. Stevens, Administratè Ponpye Eta New York te deklare, “Chak ane, nou rekonèt yon sèmen 

nan mwa oktòb kòm semèn prevansyon dife e nou konsantre atansyon nou sou danje ak risk dife. 

Pandan aksyon sa a enpòtan, nou menm antanke yon sosyete bezwen kontinye konsantrasyon sa kidonk 

li ka nan lespri ak aksyon nou chak jou nan lavi nou. Dife se yon menas ki toujou prezan, e si chak 

Nouyòkè reyalize ke yo gen kapasite pou redwi menas sa atravè konesans ak konpòtman yo, nou pral 

gen yon New York ki pi ansekirite” 

Chèf Donald Corkery, Prezidan Asosyasyon chèf ponpye te deklare, “Mwen rejwenn kolèg chèf ponpye 

ak ponpye yo toupatou nan Eta New York nan onore kanmarad nou yo ki te fè sakrifis final la pandan yap 

pwoteje sitwayen yo nan kominote yo. Nou onore fanmi yo ki te tonbe, ansanm avèk frè ak sè sekouris 

ijans yo ki kontinye sèvi chak jou.” 

 

Robert McConville, Prezidan Asosyasyon Ponpye Eta New York te deklare, “Chak ane plizyè milye 

ponpye nan eta reponn a plizyè milyon apèl ijans, ekspoze tèt yo nan yon pozisyon danje pou ede 

vwazen yo. Malerezman, kèk ladan yo pa janm retounen lakay yo. Jodia nap rann omaj a moun yo ke 

nou te pèdi nan onore sakrifis enòm yo. Nou pap janm bliye yo.” 

 

Michael McManus, Prezidan Asosyasyon Pwofesyonèl Ponpye Eta New York te deklare, “Asosyasyon 

Pwofesyonèl Ponpye onore manm brav yo ki te peye sakrifis siprèm lan. Nou pap janm bliye tout moun 

yo ki te presede nou avèk gwo kouraj.”  

